
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  2-14-09   ᐱᒐᓱᐊᕐᑐᖅ:  ᒫᕐᑲᔅ ᑎᒃ 
 
ᑕᐃᔭᐅᓂᖓ:  ᖃᒡᕆᐅᕋᖅᒥ ᓇᓄᐃᑦ ᓇᑭᖖᒑᕐᓂᖏᑦ ᓇᓗᓇᐃᒃᑯᓯᕐᑕᑦ ᑕᑯᔭᐅᒃᑲᓂᕐᑐᑦ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $75,000 ᒫᓂ 2014-2015 
 
ᑐᒡᕙᓯᓐᓂᖓ:  2/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  85.60/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  7.50/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  28.00/35.00    
       ᑐᓴᕐᕕᖃᕋᓱᐊᕐᓂᖏᑦ:  15.00/15   
       ᑮᓇᐅᔭᖃᕐᑎᑕᐅᓂᖓ:  17.60/25   
 
ᑲᒪᒋᔭᒧᑦ ᓇᐃᓈᕈᑦ:  ᑐᕌᒐᐅᓗᐊᕐᑐᖅ ᑖᑦᓱᒧᖓ ᑲᒪᒋᔭᒧᑦ ᖃᐅᔨᓴᕐᓂᖅ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ 
ᖃᓄᐃᓐᓂᖏᓐᓂᒃ ᖃᒡᕆᐅᕋᖅᒥ ᓇᓄᐃᑦ ᐃᒫᒃ:  1) ᒥᒃᓴᐅᓴᓪᓗᒋᑦ ᖃᓄᐃᓪᓗᐊᕐᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ 
ᓇᓄᐃᑦ ᖃᒡᕆᐅᕋᖅᒥ ᐊᖅᑯᑐᒋᓗᒋᑦ ᓇᑭᖖᒑᕐᓂᖏᑦ ᓇᓗᓇᐃᒃᑯᓯᕐᑕᑦ ᑕᑯᔭᐅᒃᑲᓂᕐᑐᑦ; 2) ᐊᔾᔨᓯᐅᓪᓗᒋᑦ ᓄᑖᑦ 
ᖃᑦᓯᐅᓂᖏᓐᓄᑦ ᒥᒃᓴᐅᓴᒍᑏᑦ ᑕᒪᒃᑯᓂᖓ ᐱᔭᒥᓂᕐᓄᑦ ᐊᓂᒍᕐᑐᒥ ᖃᐅᔨᓴᕐᓂᕐᓂ; 3) ᒥᒃᓴᐅᓴᓪᓗᒋᑦ 
ᐃᓅᒍᓐᓇᕐᓂᖏᑦ ᐊᒻᒪᓗ ᕿᑐᕐᖏᐅᕈᓐᓇᕐᓂᖏᑦ ᓇᓄᐃᑦ ᖃᐅᔨᓴᕐᑕᑦ; ᐊᒻᒪᓗ 4) ᐊᔾᔨᓯᐅᕐᓗᒋᑦ ᓇᓄᐃᑦ ᓇᒦᓐᓂᖏᑦ 
ᐊᕙᑖᑕ ᐊᔾᔨᒌᙱᓐᓂᖓᒍᑦ ᒪᑯᐊ ᓯᑯᖃᕐᓂᖏᑦ ᐊᒻᒪᓗ ᐆᒪᔪᕐᑐᒐᖏᑕ ᐊᑐᐃᓐᓇᐅᓂᖏᑦ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $ 75,000 14% 
ᐊᓯᖏᑦ ᐃᑲᔪᕐᑐᑦ $446,000  86% 
ᑲᑎᑦᑐᒋᑦ $521,000 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #1 ᕿᑎᑦᒥᐅᓂ − ᖃᒡᕆᐅᕋᖅᒥ ᓇᓄᐃᑦ ᒥᒃᓴᐅᓴᒃᑕᑦ 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᑕᐃᑲᓂ ᐄᑉᕆᓕ ᐊᒻᒪᓗ ᒪᐃ 2014 ᐅᑭᑦᓯᒍᑏᑦ ᑲᐴᑕᐅᔭᕐᓄᑦ ᑲᒪᒋᔭᐅᓂᐊᕐᑐᑦ ᓯᑯᒥᒃ 
ᐊᒻᒪᓗ ᓯᔾᔭᖓᓂᒃ ᖃᒡᕆᐅᕋᖅ, Victoria ᐃᑭᕋᔭᑦ, Franklin ᐃᑭᕋᓴᒃ, James Ross ᐊᒻᒪᓗ Rae ᐃᑭᕋᓴᒃ, ᐊᒻᒪᓗ 
ᐃᓗᐃᓪᓕᖅ ᐃᒪᖓᓂ.  ᖁᓛᒎᓕᒻᒥᒃ ᐊᑐᓛᕐᑐᑦ ᕿᓂᕐᓗᑎᒃ ᓇᓄᕐᓂᒃ ᓇᓕᖏᓐᓂ ᐃᓱᒪᒋᔭᑦ ᑲᑎᓯᒪᔭᑦ ᑐᓴᕋᑦᓴᑦ 
ᓯᑯᐃᑦ ᖃᓄᐃᑦᑑᓂᖏᓐᓂᒃ ᐃᓚᖃᕐᓗᒋᑦ ᓈᓴᐅᑎᓂᒃ ᓯᕗᓪᓕᕐᓂᒃ ᖃᐅᔨᓴᕐᓂᒥᓂᕐᓂᒃ ᐃᓄᐃᓴᓪᓕᒋᐊᕐᓗᒋᑦ 
ᖃᐅᔨᓴᕋᑦᓴᑦ ᐃᓪᓗᒧᖓᓂᖏᑦ ᐱᔾᔪᑕᐅᓪᓗᑎᒃ ᐊᔾᔨᒌᙱᑦᑐᓂᒃ ᓇᔪᒐᕐᓂᒃ ᐊᑐᕐᓂᖏᑦ.  ᑕᑯᒍᑎᒃ ᓇᓄᕐᒥᒃ, ᑎᒥᖓᓂᒃ 
ᖃᐅᔨᓴᕋᑦᓴᓂᒃ ᐱᔪᖃᕐᐸᓐᓂᐊᕐᑐᖅ ᐅᑭᑦᓯᕕᐅᓗᑎᒃ ᑲᐴᑕᐅᔭᕐᓄᑦ.  ᑖᒃᑯᐊ ᑎᒥᖏᓐᓂᒃ ᖃᐅᔨᓴᕋᑦᓴᑦ, ᐱᑕᖃᒃᑲᐃᔪᑦ 
ᓇᑭᖖᒑᕐᓂᖏᓐᓂᒃ ᑐᓴᕋᑦᓴᓂᒃ, ᐊᑐᕐᑕᐅᓂᐊᕐᑐᑦ ᖃᐅᔨᒐᓱᐊᕐᓗᒋᑦ ᐊᖑᓴᓪᓘᒻᒪᖔᑕ ᐊᕐᓇᕐᓘᒻᒪᖔᑕ ᓇᓄᐃᑦ ᐊᒻᒪᓗ 
“ᓇᓗᓇᐃᒃᑯᓯᕐᓗᒋᑦ” ᓇᓄᐃᑦ ᐊᔾᔨᒌᙱᓐᓂᖓᒍᑦ ᓇᑭᖖᒑᕐᓂᖏᑕ ᓇᓗᓇᐃᒃᑯᑏᑦ.  ᑖᒃᑯᐊ ᑲᑎᑕᐅᓂᐊᕐᑐᑦ 
ᑎᒥᖏᓐᓄᑦ ᖃᐅᔨᓴᕋᑦᓴᓄᑦ ᐱᔭᒥᓂᕐᓄᑦ ᓯᕗᓪᓕᕐᓂ ᓇᓗᓇᐃᒃᑯᓯᕐᑕᑦ ᑕᑯᔭᐅᒃᑲᓂᕐᑐᑦ ᖃᐅᔨᓴᕐᑕᐅᑎᓪᓗᒋᑦ 
ᒥᒃᓴᐅᓴᓪᓗᒋᑦ ᐃᓅᑯᑖᒍᓐᓇᕐᓂᖏᑦ, ᓯᕗᓪᓖᑦ ᒥᒃᓴᐅᓴᒍᑏᑦ ᖃᑦᓯᐅᓂᖏᓐᓄᑦ, ᐊᒻᒪᓗ ᐱᑕᖃᕐᑐᑦ 
ᐱᕈᕐᐸᓪᓕᐊᓂᖏᓐᓄᑦ. 
 



ᐃᓛᒃ ᑮᓇᐅᔭᖃᒃᑲᐃᒍᑏᑦ ᑐᑦᓯᕋᕐᑕᐅᒐᓗᐊᑦ ᐊᑕᐅᓯᕐᒧᑦ ᐊᒡᕌᒍᒧᑦ, ᐱᒐᓱᐊᕈᑦ ᓇᓗᓇᐃᕐᓯᓯᒪᔪᖅ ᑕᒪᓐᓇ ᑲᒪᒋᔭᖅ 
ᐱᐅᓯᖃᕋᓱᐊᕐᓂᐊᕐᒪᑦ ᑲᔪᓯᓗᓂ ᐱᖓᓱᓄᑦ ᐊᒡᕌᒍᓄᑦ (2014 ᐅᕗᖓ 2017) ᐊᓚᒃᑲᕋᓱᐊᕐᓗᒋᑦ ᑭᖑᓪᓕᕐᐹᑦ 
ᖃᑦᓯᐅᓂᖏᓐᓄᑦ ᒥᒃᓴᐅᓴᒍᑏᑦ. 
 
ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᑲᒪᒋᔭᒥᒃ ᖃᐅᔨᔭᑦ ᑎᑎᕋᕐᑕᐅᓂᐊᕐᑐᑦ ᐅᕙᓂ ᒐᕙᒪᓐᑯᑦ ᓄᓇᕗᑦᒥ ᓴᓂᕐᕙᐃᓯᒪᒡᕕᖓᓂ 
ᐅᓂᒃᑳᓂᒃ ᐊᒻᒪᓗᑦᑕᐅᖅ ᑕᐃᒪᐃᓪᓗᐊᕇᑦ ᕿᒥᒡᕈᓂᖏᓐᓄᑦ ᐅᖃᓕᒫᒐᑦ ᐊᒻᒪᓗ ᖃᓄᐃᓕᕐᓂᖏᓐᓂᒃ ᖃᐅᔨᓴᕈᑏᑦ 
ᐅᕙᓂ ᓇᓄᕐᓂᒃ ᑲᒪᔾᔪᑎᓕᕆᔩᑦ ᑲᑎᒪᔨᕋᓛᑦ ᐊᒻᒪᓗ ᓇᓄᓕᕆᔩᑦ.  ᖃᑦᓯᐅᓂᖏᓐᓂᒃ ᒥᒃᓴᐅᓴᒍᑏᑦ ᑐᑭᓯᒍᑕᐅᓂᐊᕐᑐᑦ 
ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᑲᒪᒋᔭᐅᑎᓪᓗᒋᑦ ᐊᒻᒪᓗᑦᑕᐅᖅ ᐱᕙᓪᓕᐊᔭᐅᑎᓪᓗᒋᑦ ᐊᐅᓚᑦᓯᓂᕐᒧᑦ 
ᐸᕐᓇᒍᑏᑦ.  ᑐᓴᕋᑦᓴᑦ ᓇᓄᐃᑦ ᓇᒦᒻᒪᖔᑕ ᐱᑕᖃᒃᑲᐃᓂᐊᕐᑐᖅ ᑐᑭᓯᒍᒻᒥᒃ ᓇᔪᒐᕐᓂᒃ ᐊᑐᕐᓂᖏᓐᓂᒃ (ᐃᓚᐅᓗᑎᒃ 
ᐊᑦᑐᕐᑕᐅᑲᐅᑎᒋᔭᑦᑐᑦ ᓇᔪᒐᐃᑦ ᒪᑯᐊ ᑎᓯᖏᑦ ᐊᒻᒪᓗ ᓂᕆᓇᓱᒡᕕᖏᑦ) ᑖᒃᑯᐊ, ᑭᐳᒧᑦ, ᐊᑐᕐᑕᐅᒍᓐᓇᕐᑐᑦ ᑐᑭᓯᒪᓗᓂ 
ᐊᕙᑖᓂᒃ ᐊᑦᑐᐃᔪᑦ ᖃᐅᔨᓴᕐᑕᐅᑎᓪᓗᒋᑦ ᐊᒻᒪᓗ ᒥᑭᔾᔫᒥᑎᒐᓱᐊᕐᓗᒋᑦ ᐅᓗᕆᐊᓇᕈᑏᑦ ᑭᒃᑯᑐᐃᓐᓇᐃᑦ 
ᐅᓗᕆᐊᓇᕐᑐᒦᓐᓂᖏᓐᓂᒃ ᒪᐅᓇ ᐃᓄᐃᑦ ᓇᓄᐃᑦ ᐊᑲᐃᓪᓕᐅᖃᑎᒌᓐᓂᖏᑦ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᒥᒃ ᓯᕗᓕᕐᑎ ᐱᓚᐅᕐᑐᑦ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ 
ᐅᑯᓇᙵᑦ ᐃᖃᓗᒃᑑᑦᑎᐊᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᖃᓗᒃᑑᑦᑎᐊᖅᒥ ᐊᒻᒪᓗ ᐅᖅᓱᖅᑑᖅᓯ 
ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᔮᓐᓄᐊᕆ 2014ᒥ.  ᓇᓗᓇᐃᕐᓯᒍᑏᑦ ᐃᑲᔪᕐᑐᕈᑎᓂᒃ ᐅᕙᙵᑦ 
ᐅᕝᕙᓘᓐᓃᑦ ᐃᑲᔪᕐᑐᕈᑎᓂᒃ ᑐᑦᓯᕋᕐᑕᓂᒃ ᐅᕙᙵᑦ ᑕᓗᕐᔪᐊᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᐱᑕᖃᓚᐅᙱᑦᑐᖅ ᐱᒐᓱᐊᕈᒻᒥ.  ᓄᓇᓕᓐᓅᕐᓗᓂ ᑐᓴᕐᕕᖃᕋᓱᐊᕐᓃᑦ ᑲᒪᒋᔭᐅᓂᐊᕐᑐᑦ ᐅᐱᕐᖓᑦᓵᖅ 
ᐊᐅᓪᓚᖃᑦᑕᓕᕐᐸᑕ ᐊᒻᒪᓗ ᐱᕙᓪᓕᐊᓂᖏᓐᓄᑦ ᐅᓂᒃᑳᑦ ᓇᑦᓯᐅᔾᔭᐅᓗᑎᒃ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᓐᓄᑦ ᐊᒻᒪᓗ ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐅᑭᐅᒃᑯᑦ ᑭᖑᕐᖓᒍᑦ ᐊᐅᓪᓚᖃᑦᑕᕐᓗᓂ ᑲᒪᒋᔭᐅᑉ.  
ᓇᐃᓈᕈᑏᑦ ᐅᓂᒃᑳᑦ ᐊᒻᒪᓗ ᐅᖃᐅᓯᒃᑯᑦ ᐅᓂᒃᑳᑦ ᐱᑕᖃᕐᑎᑕᐅᓂᐊᕐᒥᔪᑦ ᓄᓇᓕᓐᓂ ᐱᔭᕇᕐᐸᑦ ᖃᐅᔨᓴᕐᓂᖅ 
(ᐅᑭᐅᖓᓂ 2016/2017). 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
    ᑳᕐᓚ ᓕᑐᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 

 


